Effeithiau newid yn yr hinsawdd ar boblogaethau adar Cymru – ATEBION
C1. Yn eich barn chi, beth fydd effaith cynhesu byd-eang ar y canlynol:

(i) Tymheredd y gaeaf yng Nghymru? Gaeafau mwynach/cynhesach â llai o rew.
(ii) Tymheredd yr haf yng Nghymru? Hafau cynhesach a fydd yn fwy gwlyb yn ôl pob tebyg.
C2. Y chwe ffactor sy’n effeithio ar boblogaethau adar yw cyflenwadau bwyd, nifer yr ysglyfaethwyr, clefydau, y safleoedd nythu sydd ar gael, y tywydd, a newid yn yr hinsawdd.
C3. Mae 71%  o boblogaethau rhywogaethau adar Ewrop wedi newid ers 1900, ac amcangyfrifir bod 44% o’r newidiadau hynny wedi digwydd o ganlyniad i newid yn yr hinsawdd.

C4. Gwelwyd gostyngiad ym mhoblogaeth y barcud oherwydd bod pobl yn ei saethu ac yn ei wenwyno, a gwelwyd cynnydd ym mhoblogaeth yr aderyn wedyn o ganlyniad i gamau cyfreithiol a gymerwyd i’w warchod. 

C5. Mae poblogaethau’r bras melyn a golfan y mynydd wedi gostwng yng Nghymru o ganlyniad i newidiadau ym maes amaethyddiaeth.   

C6. Mae poblogaeth y fwyalchen yng Nghymru wedi newid am fod llai o adar yn marw yn y gaeaf, bod gwell tywydd yn y gwanwyn a’r haf, a bod newidiadau wedi digwydd i batrymau magu. 
C7. Mae poblogaeth y titw mawr yng Nghymru wedi newid am fod llai o adar yn marw yn y gaeaf a bod yr adar yn nythu’n gynharach bob blwyddyn. 
C8. Mae poblogaeth y llinos werdd a’r titw cynffon-hir wedi newid am fod llai o adar yn marw yn y gaeaf, a bod yr adar yn magu’n gynharach ac felly’n magu cywion cryfach ar gyfer y gaeaf nesaf. 
C9. Mae poblogaeth clochdar y cerrig yng Nghymru wedi cynyddu am fod llai o adar yn marw yn y gaeaf, sydd wedi arwain at fwy o lwyddiant wrth fagu, a’r ffaith bod yr adar yn dilyn hynny wedi dechrau ymgartrefu ar rostiroedd mewndirol. 
C10. Efallai bod newid yn yr hinsawdd yn effeithio ar y cefnforoedd drwy newid eu ceryntau. 
C11. Tair rhywogaeth o adar sydd fel pe baent wedi elwa ar y newid hwn yn yr hinsawdd yw aderyn drycin y graig, yr hugan, a’r wylog neu’r llurs, a hynny oherwydd cynnydd yn ffotosynthesis ffytoplancton, sy’n hybu cadwyn fwyd fwy. 
C12. Dwy rywogaeth sydd wedi ymgartrefu yng Nghymru’n ddiweddar yw’r crëyr bach a thelor Dartford, a hynny oherwydd gaeafau mwynach sy’n golygu bod llai o adar yn marw yn y gaeaf. 
C13. Effaith newid yn yr hinsawdd ar batrymau mudo yw’r ffaith bod adar yn mudo’n gynharach i Gymru. 

C14. Cyfrifwch sawl diwrnod yn gynharach y mae pob rhywogaeth yn cyrraedd Cymru heddiw o gymharu ag 1981. Yna, plotiwch y canlyniadau ar ffurf siart bar.

C15. Mae’r adar sy’n ymweld â’n gwlad dros yr haf yn cyrraedd yn gynharach bob blwyddyn oherwydd maent yn ymateb i hinsoddau mwynach y gaeaf. 

Mae hynny’n achosi’r problemau canlynol: Mae angen iddynt fynd ati i fagu’n gynharach - pan fyddant yn aml yn rhy denau ac mewn cyflwr gwael. 

C16. Mae dyddiadau dodwy cymedrig wedi newid gan fod adar yn dodwy’n gynharach bob blwyddyn. 

C17. Mae’r problemau sy’n gysylltiedig â dodwy wyau yn gynharach yn y flwyddyn - yn enwedig ar gyfer yr adar sy’n mudo i Gymru ar gyfer yr haf – fel a ganlyn: Nid yw’r adar mewn cystal cyflwr o ran eu pwysau na’u plu, ac efallai y byddant yn dodwy llai o wyau. 
C18. Mae newid yn yr hinsawdd yn effeithio fel a ganlyn ar gynefinoedd gaeafu’r adar sy’n mudo i Gymru ar gyfer yr haf: Mae gaeafau cynhesach a phrinder glaw’n golygu bod llai o adar yn goroesi. Mae rhai ohonynt yn gorfod treulio’r gaeaf ymhellach i’r de. Mae rhai’n ei chael hi’n anodd magu digon o bwysau ar gyfer mudo hefyd.  
C19. Ystyr “cydamseru â’r cyflenwad bwyd” yw sicrhau bod yr wyau’n deor ar yr adeg pan fo’r cyflenwad bwyd ar ei anterth. 
C20. Y ddau beth sydd wedi digwydd i boblogaeth y gwybedog brith yng Nghymru yw bod llai o barau’n bodoli a bod llai o gywion yn cael eu magu. 
C21. Mae’r cysylltiadau rhwng diffyg cydamseru, mudo a dodwy wyau fel a ganlyn: Mae angen i’r adar sy’n mudo gyrraedd yn ddigon cynnar i fod mewn cyflwr da i fagu, a hynny ar yr adeg gywir fel bod eu hwyau’n deor mewn pryd i wneud defnydd o’u cyflenwad bwyd pan fo hwnnw ar ei anterth. Mae newid yn yr hinsawdd yn amharu ar y cydbwysedd hwn. 
C22. Mae poblogaeth y gog yng Nghymru’n lleihau, oherwydd erbyn i’r gog gyrraedd Cymru mae’r brif rywogaeth sy’n ei chynnal, sef corhedydd y waun, eisoes wedi cyrraedd cam rhy bell yn ei chylch atgynhyrchu i’r gog fod yn barasit iddi. 
C23. Mae poblogaeth crec yr eithin yng Nghymru’n lleihau, oherwydd mae cynefinoedd gaeafu’r aderyn yn troi’n ddiffeithdir. Yna, pan fydd yn cyrraedd Cymru, mae’n gweld bod clochdariaid y cerrig wedi ymgartrefu yn ei gynefin magu traddodiadol (am fod mwy o’r adar hynny’n goroesi’r gaeaf, sy’n gysylltiedig â gaeafau cynhesach). 
C24. Dwy rywogaeth sydd wedi diflannu o Gymru yw’r durtur a’r siglen felen. 
Tair rhywogaeth sydd i’w gweld neu sy’n magu mewn niferoedd mwy yw hebog yr ehedydd, boda’r mêl ac aderyn drycin Môr y Canoldir. 
C25. Gallai hinsoddau cynhesach yn ystod y gaeaf effeithio fel a ganlyn ar yr adar sy’n ymweld â Chymru yn ystod y gaeaf: Mae hinsoddau cynhesach yn galluogi’r adar i gyrraedd yn hwyrach ac ymadael yn gynharach, ac maent hefyd yn golygu bod llai o adar yn marw yn y gaeaf. 
C26. Mae newid yn yr hinsawdd yn effeithio ar y coch dan adain a’r socan eira, oherwydd mae’n eu galluogi i gyrraedd yn hwyrach ac ymadael yn gynharach. 
C27. Mae gwyddonwyr wedi rhagfynegi y bydd nifer yr hwyaid a’r rhydwyr sy’n treulio’r gaeaf yng Nghymru’n lleihau. 
C28. Ychydig o ddata sydd ar gael o Gymru i gefnogi’r hyn y mae gwyddonwyr wedi’i ragfynegi.

C29. Tair rhywogaeth sydd i’w gweld yng Nghymru yn ystod y gaeaf i raddau mwy heddiw nag yn y gorffennol yw gwylan Môr y Canoldir, y telor penddu a’r siff-siaff. 















